
XIZMATLAR SOHASIDA KICHIK BIZNES 
KORXONALARINI INNOVATSION 
RIVOJLANTIRISHNING SAMARADORLIK 
KO‘RSATKICHLARI
Ulmasova Oygul Baxtiyorovna 
Samarqand davlat veterinariya meditsinasi, chorvachilik 
va biotexnologiyalar universiteti mustaqil tadqiqotchisi 
Email: ulmasovaojgul8@gmail.com

Annotatsiya: Maqolada xizmatlar sohasida kichik biznes korxonalarining innovatsion rivojlanish 
samaradorligini ifodalovchi ko‘rsatkichlar tizimi tahlil qilingan. Shuningdek, xizmatlar sohasida kichik biznesni 
innovatsion rivojlantirish samaradorligini moddiy-texnik baza, mehnat resurslari hamda moliyaviy mablag‘lar 
bilan ta’minlanganlik imkoniyatlarini hisobga olgan holda aniqlash imkoniyati asoslangan.

Kalit so‘zlar: xizmatlar sohasida kichik biznes, innovatsion rivojlantirishning samaradorlik ko‘rsatkichlari, 
kichik biznes korxonalarini innovatsion rivojlantirish, kichik biznesda moddiy-texnik baza, mehnat resurslari, 
moliyaviy mablag‘lar bilan ta’minlanganlik.

Аннотация: В статье анализируется система показателей, выражающих эффективность 
инновационного развития малых предприятий в сфере услуг, а также обосновывается возможность 
определения эффективности инновационного развития малого бизнеса в сфере услуг с точки зрения 
материально-технической базы, трудовых и финансовых ресурсов. 

Ключевые слова: малый бизнес в сфере услуг, показатели эффективности инновационного 
развития, инновационное развитие малых предприятий, материально-техническая база, трудовые и 
финансовые ресурсы в малом бизнесе.

Abstract: The article analyzes the system of indicators expressing the effectiveness of innovative 
development of small business enterprises in the service sector, and also substantiates the possibility of 
determining the effectiveness of innovative development of small business in the service sector in terms of 
material and technical base, labor resources, and financial resources. 

Keywords: small business in the service sector, indicators of innovative development effectiveness, 
innovative development of small enterprises, material and technical base, labor resources, and financial 
resources in small business.

K I R I S H
Jahon iqtisodiyotining eng tez rivojlanayotgan va strategik ahamiyatga ega tarmoqlaridan biri xizmat 

ko‘rsatish sohasi hisoblanadi. U yalpi ichki mahsulotning o‘sishini ta’minlash, aholi bandligini oshirish hamda 
iqtisodiy barqarorlikni mustahkamlashda muhim o‘rin tutadi. Ayniqsa, kichik biznes korxonalari xizmatlar 
sohasida innovatsion jarayonlarni joriy etish orqali bozor talablariga tez moslashuvchanligi va yangi xizmat 
turlarini yaratish qobiliyati bilan ajralib turadi. Shu nuqtai nazardan, xizmatlar sohasi kichik biznes korxonalarini 
innovatsion rivojlantirishni ifodalovchi samaradorlik ko‘rsatkichlarini shakllantirish muhim ahamiyat kasb 
etadi.

Ta’kidlash joizki, Prezidentimiz Shavkat Mirziyoyev tomonidan startaplar, innovatsion loyihalar va 
investitsiyalar uchun qulay shart-sharoitlar yaratish hamda investorlar bilan ishlash tizimini rivojlantirishga 
alohida e’tibor qaratilayotgani xizmat ko‘rsatish sohasida kichik biznesning innovatsion rivojlanishini ta’minlovchi 
nazariy asoslarni yanada mustahkamlashni talab etadi. Shu sababli O‘zbekiston Respublikasida ham xizmat 
ko‘rsatish sohasini rivojlantirish va kichik biznes subyektlarining innovatsion faolligini oshirish davlat iqtisodiy 
siyosatining ustuvor yo‘nalishlaridan biri sifatida belgilangan.1

1	 Ўзбекистон Республикаси Президенти Шавкат Мирзиёевнинг Хорижий инвесторлар кенгашининг иккинчи ялпи мажлисидаги 
нутқи. https://president.uz



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 721

2026-yil, iyun. 6-son, VI-qism

M A V Z U G A  O I D  A D A B I Y O T L A R  S H A R H I
Xizmat ko‘rsatish sohasiga xos innovatsion jarayonlarni alohida tadqiq etgan ilmiy yo‘nalish ham mavjud. 

Xususan, fransiyalik iqtisodchilar F. Gallouj va O. Vaynshteyn yondashuviga ko‘ra, xizmat ko‘rsatish sohasidagi 
innovatsiyalar ko‘pincha nomoddiy shaklda namoyon bo‘ladi va mijozning jarayonda bevosita ishtirok etishi 
(hamijodkorlik) bilan uzviy bog‘liq bo‘ladi2. P. Druker kichik korxonalarning resurslari cheklanganligi ularni 
tadbirkorlik tafakkurini faol qo‘llashga undaydi va bu holat yirik kompaniyalarga nisbatan tezkor innovatsion 
qarorlar qabul qilish imkoniyatini yaratadi3. 

M. Porterning ta’kidlashicha, xizmat ko‘rsatish sohasidagi kichik korxonalarning innovatsion ustunligi 
ularning tor ixtisoslashuvi, mijozlarga individual yondashuvi va bozor talablariga tez moslasha olishi bilan 
belgilanadi4. S. Kristensen fikriga ko‘ra, “buzg‘unchi innovatsiyalar” (disruptive innovation) nazariyasini ishlab 
chiqib, bozorga yangi kirib kelayotgan kichik kompaniyalar arzon va sodda innovatsion yechimlar orqali yirik 
korxonalar bilan muvaffaqiyatli raqobatlasha olishini ko‘rsatgan5.

Audretsch, Belitski, Kaiatssa va Fan (2023) kichik va o‘rta korxonalarning innovatsion faoliyatida 
korxonalarning mijozlar, yetkazib beruvchilar, ilmiy-tadqiqot muassasalari hamda boshqa tashqi hamkorlar bilan 
samarali aloqalarni yo‘lga qo‘yishi innovatsion faoliyat samaradorligini sezilarli darajada oshirishini asoslagan6.

Farzaneh, Vilden, Afshari va Mehralian (2022) dinamik qobiliyatlar nazariyasi asosida tashkilotning 
resurslarni qayta tashkil etish qobiliyati hamda bilimlar salohiyati innovatsion ambideksterlikni shakllantirib, 
mavjud mahsulot va xizmatlarni takomillashtirish bilan bir vaqtda yangi innovatsion yechimlarni yaratish 
imkoniyatini ta’minlaydi7.

Mahalliy tadqiqotchilardan R. A. Botirova kichik biznes sektorini rivojlantirish imkoniyatlarini kengaytirishning 
yangi yondashuvlarini tahlil qilib, tadbirkorlik risklarini kamaytirishga qaratilgan konseptual modellarni taklif 
etadi hamda innovatsion faollikning risk darajasiga bog‘liqligini asoslaydi8. Shuningdek, respublikamizda ushbu 
yo‘nalishda chuqur ilmiy tadqiqotlar olib borgan olimlar, jumladan, S.S. G‘ulomov, professor Sh.Sh. Shodmonov9, 
professor M. Pardayev va professor Q. Mirzayev10ning ilmiy yondashuvlarida ham xizmat ko‘rsatish sohasida 
kichik biznesni innovatsion rivojlantirish iqtisodiy o‘sish, xizmatlar sifati va raqobatbardoshlikni oshirishning 
muhim omili sifatida e’tirof etilgan.

T A D Q I Q O T  M E T O D O L O G I YA S I
Mazkur tadqiqotda xizmat ko‘rsatish sohasida faoliyat yurituvchi kichik biznes subyektlarining innovatsion 

rivojlanishiga ta’sir etuvchi omillarni aniqlash va baholashda tizimli yondashuvdan foydalanildi. Tadqiqotning 
nazariy asosini innovatsiyalar nazariyasi, dinamik qobiliyatlar konsepsiyasi, innovatsion salohiyat hamda 
raqamli transformatsiyaga oid ilmiy qarashlar tashkil etdi. Tadqiqot jarayonida ilmiy abstraksiya, qiyosiy va 
mantiqiy tahlil, induksiya va deduksiya, iqtisodiy-statistik tahlil hamda umumlashtirish usullaridan foydalanildi.

T A H L I L  V A  N A T I J A L A R
Respublikada xizmatlar sohasida kichik biznesni innovatsion rivojlantirish samaradorligini aniqlash zarurati 

quyidagi omillar bilan izohlanadi:
• milliy iqtisodiyotda xizmatlar sohasida kichik biznes korxonalarining ulushi ortib borayotgani hamda uning 

barqaror o‘sishini innovatsiyalar asosida ta’minlash zarurati;
• bozordagi raqobatning kuchayishi sharoitida xizmatlar sohasida kichik biznes subyektlarining raqobat 

ustunliklarini shakllantirish ehtiyoji;
• raqamli iqtisodiyotga o‘tish jarayonlarining jadallashuvi natijasida zamonaviy texnologiyalarni xizmatlar 

sohasidagi kichik biznes korxonalarida joriy etish va ulardan samarali foydalanish darajasini baholash 
zarurati;

2	  Gallouj F., Weinstein O. Innovation in Services // Research Policy. — 1997. — Vol. 26, No. 4–5. — P. 537–556.
3	  Drucker, P. F. (1985). Innovation and entrepreneurship: Practice and principles. Harper & Row.
4	  Porter, M. E. (1990). The competitive advantage of nations. Free Press.
5	  Christensen, C. M. (1997). The innovator’s dilemma: When new technologies cause great firms to fail. Harvard Business School Press.
6	  Audretsch, D. B., Belitski, M., Caiazza, R., & Phan, P. (2023). Collaboration strategies and SME innovation performance. Journal of Business 

Research, 164, 114018. https://doi.org/10.1016/j.jbusres.2023.114018
7	  Farzaneh, M., Wilden, R., Afshari, L., & Mehralian, G. (2022). Dynamic capabilities and innovation ambidexterity: The roles of intellectual 

capital and innovation orientation. Journal of Business Research, 148, 47–59. https://doi.org/10.1016/j.jbusres.2022.04.030
8	  Ботирова Р.А. Кичик бизнес сектори ривожланишининг имкониятлари кенгайтирилишига янги ёндашувлар 

// Innovations in Science and Technologies. — 2025. — Vol. 2, No. 11.
9	  https://renessans-edu.uz/files/books/2023-10-16-11-00-45_da1eed488c5b7f51c77bddb085e0f997.pdf 
10	  Mirzayev Q.J., Pardayev M.Q. Xizmatlar sohasi iqtisodiyoti. O’quv qo’llanma. T.: “IQTISOD-MOLIYA”, 2024. 384-b. 

• xizmat ko‘rsatish sohasidagi kichik biznes korxonalariga yo‘naltirilayotgan investitsiyalardan foydalanish 
samaradorligini oshirish hamda innovatsion loyihalarning natijadorligini baholash zarurati.

Yuqoridagilardan kelib chiqib, xizmatlar sohasidagi kichik biznes korxonalarining, subyektlarining (KBS) 
innovatsion rivojlanish samaradorligini baholashda moddiy-texnik baza, mehnat resurslari hamda moliyaviy 
mablag‘lar bilan ta’minlanganlik darajasini aniqlash maqsadga muvofiq (1-rasm).

 

 

Xizmatlar 
sohasida kichik 

biznes 
korxonalarini 
moddiy texnik 
samaradorlik 

ko‘rsatkichlari 

1 ta KBS to‘g‘ri keladigan asosiy fondlari 

1 ta KBS ga to‘g‘ri keladigan aylanma fondlari 

1 ta KBS ga to‘g‘ri keladigan texnika texnologiyalar 
qiymati 

Xizmatlar 
sohasida kichik 

biznes 
korxonalarini 

mehnat resurslari 
bilan ta’minlanish 

ko‘rsatkichlari 

1 ta KBS da ishlovchi xodimlar soni 

1 ta KBS da ishlovchi xodimlar 

1 ta KBS ga to‘g‘ri keladigan YAM qiymati 

 

1 ta ishlovchi xodimga to‘g‘ri keladigan foyda va sof 
daromad 

 
Xizmatlar 

sohasida kichik 
biznes 

korxonalarini 
moliyaviy 

mablag‘lar jami 
ko‘rsatkichlari 

1 ta KBS dan olingan jami daromad 

1 ta KBS dan olingan sof foyda 

1 ta KBS ga to‘g‘ri keladigan dibetorlik va 
kreditorlik qarzlari 

1-rasm. Xizmat ko‘rsatish sohasida kichik biznes 
korxonalari samaradorligini ifodalovchi ko‘rsatkichlar11

11	  Muallif tomonidan tadqiqotlar asosida ishlab chiqildi.

Ayniqsa, xizmatlar sohasidagi kichik biznes korxonalarining innovatsion samaradorlik ko‘rsatkichlarini ilmiy 
asoslangan holda hisoblash quyidagi imkoniyatlarni yaratadi:

• innovatsion rivojlanish darajasini kompleks baholash hamda kichik biznes korxonalarining kuchli va zaif 
tomonlarini aniqlash;

• innovatsiyalarning moliyaviy natijalar, mehnat unumdorligi va xizmat ko‘rsatish sifatiga ta’sirini miqdoriy 
baholash;

• tarmoqlar va hududlar kesimida xizmatlar sohasidagi kichik biznes korxonalarining innovatsion faolligini 
o‘zaro taqqoslash va reytinglash imkoniyatini yaratish;

• innovatsion rivojlanishga to‘sqinlik qilayotgan omillarni barvaqt aniqlash hamda ularni bartaraf etishga 
qaratilgan samarali boshqaruv qarorlarini qabul qilish;

• xizmatlar sohasida kichik biznesning innovatsion rivojlanishining ustuvor yo‘nalishlarini belgilash, strategik 
rejalashtirishni takomillashtirish hamda xususiy investitsiyalarni jalb etish imkoniyatlarini kengaytirish.

Tahlil natijalari shuni ko‘rsatdiki, xizmatlar sohasida kichik biznesni innovatsion rivojlantirish samaradorligini 
oshirish, eng avvalo, mazkur jarayonni kompleks baholash tizimini takomillashtirish bilan bevosita bog‘liq. 
Shunday ekan, mazkur ko‘rsatkichlardan foydalanish xizmatlar sohasida kichik biznes faoliyati samaradorligini 
ilmiy asosda baholash imkoniyatini yaratadi hamda sohaning tizimli rivojlanishini ta’minlaydi.

X U L O S A  V A  T A K L I F L A R
Tadqiqot natijalari xizmatlar sohasida kichik biznes korxonalarining innovatsion rivojlanish samaradorligini 

baholashda yagona va kompleks ko‘rsatkichlar tizimini qo‘llash muhim ahamiyatga ega ekanligini ko‘rsatdi. 
Amalda qo‘llanilayotgan samaradorlikni baholash yondashuvlari asosan moliyaviy natijalarga yo‘naltirilgan 
bo‘lib, innovatsion faoliyatning moddiy-texnik baza, mehnat resurslari va moliyaviy ta’minot bilan bog‘liq 
jihatlarini to‘liq aks ettirish imkonini bermaydi.

Tadqiqot davomida xizmatlar sohasida kichik biznes korxonalarining innovatsion rivojlanish samaradorligini 
baholashga ta’sir etuvchi asosiy omillar sifatida moddiy-texnik baza bilan ta’minlanganlik, mehnat resurslarining 
innovatsion salohiyati hamda moliyaviy mablag‘lardan foydalanish samaradorligi aniqlandi.

Shu asosda quyidagi takliflarni amalga oshirish maqsadga muvofiq hisoblanadi:
• xizmatlar sohasida kichik biznes korxonalarining innovatsion rivojlanish samaradorligini baholash uchun 

moddiy-texnik baza, mehnat resurslari va moliyaviy ta’minlanganlik ko‘rsatkichlarini qamrab olgan kompleks 
baholash tizimini joriy etish;

• innovatsion samaradorlikni baholash natijalarini davlat tomonidan qo‘llab-quvvatlash dasturlari, imtiyozli 
kreditlar hamda investitsiya resurslarini taqsimlashda asosiy mezonlardan biri sifatida qo‘llash;

• kichik biznes korxonalarida raqamli texnologiyalardan foydalanish darajasi hamda innovatsion 
loyihalarning iqtisodiy samaradorligini muntazam monitoring qilish tizimini shakllantirish;

• xizmatlar sohasida innovatsion rivojlanish samaradorligini baholash bo‘yicha ishlab chiqilgan ko‘rsatkichlar 
tizimidan tarmoqlar va hududlar kesimida tahliliy baholash hamda strategik boshqaruv qarorlarini qabul qilishda 
foydalanish.

Taklif etilgan samaradorlik ko‘rsatkichlari xizmatlar sohasida kichik biznes korxonalarining innovatsion 
rivojlanish darajasini xolis baholash, mavjud imkoniyatlardan samarali foydalanish, resurslar taqsimotini 
takomillashtirish hamda sohaning raqobatbardoshligi va barqaror iqtisodiy o‘sishini ta’minlashga xizmat 
qiladi.

